
Размена на нови идеи и пристапи кон определени 

менаџерски предизвици поврзани со конкурентноста, преку 
презентирање на резултатите од современите научни истражувања 
во областа на организациските науки и менаџментот, економијата, 
информатичките науки и образованието. 

 
 

 
Exchange of new ideas and approaches to specific managerial 

challenges related to the organizational competitivanes, by presenting 
the results of modern scientific research in the field of organizational 
science and management, economy, information science and education. 

ВЛИЈАНИЕ НА ТРАДИЦИОНАЛНИТЕ И ДИГИТАЛНИТЕ КОМУНИКАЦИСКИ СИСТЕМИ 
ВРЗ ИЗБОРОТ НА ТУРИСТИЧКАТА ДЕСТИНАЦИЈА ПОПОВА ШАПКA 

Илија Закоски Универзитет Гоце Делчев-Штип, 
E mail: ilija.zakoski@yahoo.com 

АПСТРАКТ 

Рапидниот развој на информациските и комуникациски технологии го менуваат начинот на кој работиме, 
живееме и учиме Во делот на туристичките услуги современите информациски технологии го олесниле изборот на 
дестинација и им овозможуваат на туристите да се информираат за дестинацијата која ја избрале пред патувањето. 
Секоја туристичка дестинација која сака афирмација на пазарот на туризмот мора да користи информациските и 
комуникациските технологии без кои   скоро е невозможно да се води конкурентен бизнис. Традиционалните 
комуникации за промоција на туристичка дестинација (радио, телевизија, весници, часописи, препорака од 
пријатели и сл) се уште завземаат значајно место особено кај повозрасната популација која недоволно ги користо 
дигиталните комуникации. Цел на истражувањето е влијание на традиционалните и дигиталните комуникациски 
системи врз изборот на туристичката дестинација Попова Шапкa. 

Податоците за ова истражување добиени се преку анкетен прашалник кој содржи шест прашања. Првите 
три прашања  се однесуваат на структурата на испитуваната група по пол возраст и степен на образование а  другите 
три прашања се однесуваат на користените информатички комуникациски системи при избор на Попова Шапка за 
нивна туристичка дестинација. Според резултатите од анкетата доминира машката популација (60,4%) ,возраста од 
41-60 години (45,9%) и лица со средно образование (53,9%). При изборот на туристичката дестинација Попова 
Шапка, 38,6% од туристите користеле само дигитални информациски технологии и тоа 53,6% тоа биле социјалните 
мрежеи. Современите комуникациски технологии се повеќе по наоѓаат своето место  во туризмот. 

Клучни зборови: прашалник, информациско комуникациски технологии, традиционални комуникација, 
туризам, туристичка дестинација, 

THE IMPACT OF THE TRADITIONAL AND DIGITAL COMMUNICATION SYSTEMS WHEN 
CHOOSING THE ‘POPOVA SHAPKA’ TOURIST DESTINATION 

Ilija Zakoski ‘Goce Delchev’ University in Shtip, 
E-mail: ilija.zakoski@yahoo.com 

ABSTRACT 

The rapid development of the information and communication technologies alter the manner we work, live and 
study. When it comes to the tourist services, the modern-day information technologies facilitate the process of choosing 
a destination, thereby, allowing the tourists to better inform themselves on the destination of their choosing prior taking 
the trip. Each tourist destination wanting to present itself on the tourist market must use information and communication 
technologies, which make it nearly impossible to manage a competitive business without.  

The traditional communication for promotion of a tourist destination (such as: radio, television, newspaper, 
magazines, recommendations, etc.), still take a significant portion especially among the elderly population – which, 
contrary to this, does not use the digital channels for communication sufficiently.  

The aim of the research is the impact of the traditional and digital communication systems when choosing the 
‘Popova Shapka’ tourist destination.  

The data for this research emerge from a survey enclosing six questions. The first three questions are related to 
the structure of the surveyed group (gender, age and level of education); the second batch is related to the information 
and communication systems being used when choosing the ‘Popova Shapka’ tourist destination.  

According to the results from the survey, men are more dominant (60,4%); on the age of 41-60 years (45,9%); and 
persons with a high-school level of education (53,9%). When choosing ‘Popova Shapka’ as a tourist destination, 38,6% of 
the tourists used digital information technologies only (53,6%) – that being the Social Media networks. The modern-day 
communication technologies are finding their way in the tourist industry day-by-day.  

Key words: survey, information/communication technologies, traditional communication, tourism, tourist destination  

ВОВЕД 
 

Последните години се случува еден од најважните настани во историјата на човештвото, познат како 
информациска револуција, интернет револуција или веб револуција. Интернетот и веб технологиите, заедно со 
останатите информациски технологии го менуваат начинот на кој работиме, живееме и учиме. Тие промени се 
подинамични од кои било други што досега се случиле, главно потикнати од рапидниот и секојдневен развој на 
информациските и комуникациските технологии.  Компјутерските системи и компјутерските мрежи денес се 
интегрален дел на деловните активности во сите претпријатија, дури и во оние најмалите. Скоро е невозможно да 
се води конкурентен бизнис без користење на информациските и комуникациските технологии. Многу организации 
поттикнати од глобалните притисоци, конкуренцијата и можностите на информациските технологии воведуваат 
новини и го менуваат начинот на работење. Дел од тие промени се однесуваат на воведувањето на електронскиот 
бизнис, менаџментот со знаење, менаџментот на однесувањето со потрошувачите и на други деловни трендови. 
(Јосимовски, 2011)  

Преминот во информациското општество се случува постепено, при што организациите и претпријатијата 
сe поуспешно ги употребуваат информациските технологии. Различни земји со различен интензитет и ниво на 
успешност го насочуваат преминот во новото општество. Тие што ќе успеат да бидат први, ќе имаат најголеми 
бенефиции. Земјите, пак, што нема да ги следат современите развојни насоки, ќе останат на работ на новите 
случувања, без добри изгледи да фатат чекор со развиените и нивните стопанства ќе бидат неповрзани и 
неконкурентни (Милисављевиќ,М., Тодоровиќ,Ј.1990)  

При разгледување на современите карактеристики на туризмот два поими заземаат маркантно место. Тоа 
е поимот туристички производ и туристичка дестинација. Првиот поим ги опфаќа „добрата“ кои се разменуваат на 
туристичкиот пазар, за кој во практика се употребува терминот туристички производ. Вториот поим се оденесува 
на просторна единица која е крајна цел на туристичките патувања и во која за време на туристичкиот престој се 
одвиваат сите нивни активности. Туристичка дестинација  е географска целина која располага со атрактивни , 
комуникативни и рецептивни  фактори односно со природни општествени и антропогени  и  претпоставки 
неопходни за сместување исхрана, одмор и рекреација (Методиевски,Д.,Ангелкова Петкова Т., Цуцулески,Н.2016)   

Туристите  ја гледаат дестинацијата за атрактивно и вредно инвестирање на време и финансиски средства, 
кога би била цел за посета. Туристот мора да биде присутен на местото, односно во дестинацијата каде се создава 
и користи туристичкиот производ. Овој факт е поврзан и со карактеристиките на услугите како основен предмет на 
размена во туризмот.  Истовремено процесите на креирање и потрошувачка на услуги, што подразбира т.н. 
неразделна дестинација, влијае и на можниот обем за создавање услуги во дестинацијата, влијае на изборот на 
начин за продажба и предизвикува висок степен на меѓузависност помеѓу маркетиншки и производствен однос на 
создавање услуга. (Миладиноски, С.2006)  

Елементите на туристичката дестинација можат да ги користат како локалните жители, така и туристите. Во 
зависност од степенот на користење на овие елементи се разликуваат објекти и услуги кои користат апсолутно 
домашно сместување или првенствено туристи кои имаат корист од страна на двете групи во дестинацијата. Се 
разбира дека и двата односи на користење зависат и од сезоната на туризмот во конкретната туристичка 
дестинација. Следен проблем е односот на туризмот со останатите економски и неекономски активности 
(земјоделство, шумарство, заштита на природата, производство на енергија и сл.) во дестинацијата. Во рамки на тој 
однос можат да се појават конфликти чие решение може да ја одреди положбата и ефектот од туризам на 
долгогодишен период  ( Jobber, D., Fahy, M.2006) 

Традиционалните комуникации за промоција на туристичка дестинација се уште завземаат значајно место 
особено за повозрасната популација која недоволно ги користо дигиталните комуникации. Телевизијата, радиото  
пишаните медиуми ,весници и часописи , препораките од пријатели и слично се уште се значајни во промоција на 
туристичката дестинација што е потврдено со повеќе истражувања во соседните држави. 

Напредокот на информациско комуникациските технологии и динамичниот развој на туризмот се во 
корелација со години. Од крајот на 80-тите години на 20 век настануваат софтверски апликации и решенија 
применети во туризмот кои често се нарекуваат е-туризам. Информациските технологии го унапредуваат процесот 
на поврзување на туристичката понуда и побарувачка давајќи така потполно нова димензија на дистрибуција на 
пакет аранжманите. 

Новите технологии  го измениле животот на луѓето ширум светот. Денес интернетот е секојдневна потреба 
на луѓето  кои своите барања  ги реализираат по електронски пат од било кое место што штеди време и пари. Во 
делот на туристичките услуги современите технологии го олесниле изборот на дестинација на потенцијалните 
туристи. Исто така им овозможуваат да се информираат за дестинацијата која ја избрале пред патувањето. Покрај 
традиционалните начини на информирање преку туристички водичи, каталози, разгледници, презентација на 
понуди на национални и интернационални саеми на туризам, како ново средство на промоција на туристичката 

понуда се појавуваат  веб сајтови. Скоро да не е можно  функционирање на туристичките субјекти без адекватно 
ажурирани веб сајтови. Секоја туристичка дестинација која сака афирмација на пазарот на туризмот мора да има 
достапни информации во електронска форма на својата интернет страница. Овие податоци се однесуваат на широк 
спектар на информации  како што се позиција на дестинацијата оддалеченост од поголеми центри, аеродроми, 
валутен режим, опис на основни и комплементарни туристички мотиви, традиција и култура на локалното 
население итн. Секоја информација може да биде клучна за изборот. Битно е да се достапни релевантни 
информации  за политичко безбедносната  ситуација. (Ilić, M., Spalević, Ž.2017). 
МЕТОДОЛОГИЈА НА ИСТРАЖУВАЊЕ 

 
Податоците за ова истражување добиени се преку анкетен прашалник кој е пополнет од страна на 96 

туристи посетители на Попова Шапка  во периодот од 10- 26 јануари 2020 година. Со анализата се опфатени лица 
над 18 годишна возраст. 

Анкетниот прашалник содржи 6 прашања. Првите три прашања  се однесуваат на структурата на 
испитуваната група по пол возраст и степен на образование а  другите три прашања се однесуваат на користените 
информациско комуникациски системи при избор на Попова Шапка за нивна туристичка дестинација.  

За постигање на поголема егзактност во проучувањето на појавите во истражувањето на овој труд  користен 
е статистички метод.  

Статистичката обработка на податоците извршена е преку средување на податоците со помош на 
компјутерската  апликација за табеларни пресметки Microsoft Excel, при што е извршено рангирање, процентуални 
пресметки, т и графичко обликување на обработените податоци. 
 
РЕЗУЛТАТИ И НИВНА АНАЛИЗА 

 
Според половата дистрибуција на испитаниците доминира машката популација со 60,4%(58). Жените се 

застапени со 39,6%(38).  
Во други анкети спроведени меѓу посетителите на Попова Шапка исто така доминира машката популација 

и средната возраст (Закоски,И.2018). 
Во однос на возраста најзастапена е возрасната група од 41-60 години со 45,9% (44)  потоа возрасната група 

од 19-40 години со 30,2% (29) и возрасната група над 60 години со 23,9% (23). 
 

Графикон 1: Структурата на испитуваната група по пол (Закоски, 2020) 
 

 

 
 

Графикон 2: Структура на испитуваната група по возраст (Закоски,2020) 

Според степенот на образование доминираат лица со средно образование 53,9%(52) потоа со високо 

30,2%(29) и мал процент  со вишо образование 15,9%(15). Степенот на образование е оној кој влијае на изборот на 
здрав животен стил кој вклучува престој во планина на чист воздух и недопрена природа. Конкретно при ова 
истражување најбројни се лицата со средно образование што не значи дека кај овие лица не постои знаење за 
избор на здрави форми на однесување и животен стил. 
 

Графикон 3: Структура на испитуваната група според степен на образование (Закоски,2020) 

 
 

Користените информациско  системи за избор на туристичка дестинација дадени се во наредните три 
графикони. Дел од туристите при избор на Попова Шапка за нивна туристичка дестинација користели и 
традиционални и дигитални информациски системи, некои само традиционални а некои само дигитални. Најголем 
процнт од испитаниците 40,6%(39) ги користеле и дигиталните и традиционалните информациски системи. Висок е 
процентот на туристи кои користеле само дигитални  38,6%(38) помлада популација, додека само традиционални 
користеле 20,8%(19) што е разбирливо од аспект на возраста на гупата во ова истражување - постара популација 
 

Графикон 4: Број и процент на лица кои користеле само дигитални, само традиционални или двете 
информациски комуникациски ситеми (Закоски,2020) 

 

 
 

Само традиционални информациско системи за избор на туристичка дестинација користеле 19 од 
испитаниците.Подеднакво користени се телевизијата и препораката на пријателите со 36,8%(14) додека весниците 
и списанијата се користени од страна на 26,4%(5).  

Графикон 5: најчесто користени традиционални информациски системи  за избор на туристичката 
дестинација Попова Шапка (Закоски,2020) 

 
 

Од дигиталните информациски системи скоро подеднакво се користени веб сајтови 47,4%(18) и социјални 
мрежи 52,6%(20) што е прикажано на графикон 6. 
 

Графикон 6:Користени дигитални комуникации системи за избор на Попова Шапка за туристичка 
дестинација 

 

 
 
ЗАКЛУЧОК 

 
Сите држави имаа туристички потенцијали кои можат да ги искористат и да го зголемат бруто домашниот 

производ. Квалитетна промоција на туристичката дестинација или квалитетна организација може да го зголемат 
бројот на туристи. Примената на информациско комуникациските системи им овозможува на туристите да се 
информираат за дестинацијата која ќе ја посетат, сами да си направат резервација да си го организираат патот и сл. 
Се побројните електронски сервиси кои се применуваат во туризмот го намалуваат јазот  меѓу туристите  и 
туристичките дестинаци . Компјутерските системи и компјутерските мрежи денес се интегрален дел на деловните 
активности во сите претпријатија, дури и во оние најмалите. Скоро е невозможно да се води конкурентен бизнис 
без користење на информациските и комуникациските технологии. Многу организации поттикнати од глобалните 
притисоци, конкуренцијата и можностите на информациските технологии воведуваат новини и го менуваат начинот 
на работење. Дел од тие промени се однесуваат на воведувањето на електронскиот бизнис, на менаџментот со 
знаење, на менаџментот на однесувањето со потрошувачите и на други деловни трендови. 

